ՏԵՂԵԿԱՆՔ
«ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ՄԱՍԻՆ» 2014 ԹՎԱԿԱՆԻ ՄԱՅԻՍԻ 29-Ի ՊԱՅՄԱՆԱԳՐՈՒՄ ԵՎՐԱՍԻԱԿԱՆ ՏՆՏԵՍԱԿԱՆ ՀԱՆՁՆԱԺՈՂՈՎԻ ԿԱԴՐԱՅԻՆ ԿԱԶՄԻ ՁԵՎԱՎՈՐՄԱՆ ՄԵԽԱՆԻԶՄԻ ՀՍՏԱԿԵՑՄԱՆ ՄԱՍՈՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԱՐՁԱՆԱԳՐՈՒԹՅԱՆ ՀԱՍՏԱՏՄԱՆ ՆՊԱՏԱԿԱՀԱՐՄԱՐՈՒԹՅԱՆ ՄԱՍԻՆ 

«Եվրասիական տնտեսական միության մասին» 2014 թվականի մայիսի 29-ի պայմանագրում Եվրասիական տնտեսական հանձնաժողովի կադրային կազմի ձևավորման մեխանիզմի հստակեցման մասով փոփոխություններ կատարելու մասին» արձանագրությունը (այսուհետ նաև Արձանագրություն) մշակվել է ի կատարումն Եվրասիական տնտեսական բարձրագույն խորհրդի 2019թ. դեկտեմբերի 20-ի թիվ 1 հանձնարարականի։
Արձանագրությամբ նախատեսվող փոփոխությունները վերաբերում են Եվրասիական տնտեսական հանձնաժողովի դեպարտամենտների տնօրենների և/կամ դեպարտամենտի տնօրենների տեղակալների, ինչպես նաև ԵՏՀ այլ աշխատակիցների աշխատանքային պայմանագրերի պայմաններին, դրանց գործողության ժամկետներին և երկարաձգման հնարավորություններին։ 
Արձանագրությամբ սահմանվում են Եվրասիական տնտեսական հանձնաժողովի դեպարտամենտի տնօրենի կամ դեպարտամենտի տնօրենի տեղակալի աշխատանքային պայմանագրի վաղաժամկետ դադարեցման (լուծվելու) դեպքում տվյալ թափուր պաշտոնում նշանակված անձի աշխատանքային պայմանագրի ժամկետի սահմանման հետ կապված կարգավորումները։
Արձանագրությամբ նախատեսվող փոփոխությունների նպատակն է՝ Եվրասիական տնտեսական հանձնաժողովի աշխատակազմի ձևավորման ընթացակարգերի կատարելագործումը և դրանով իսկ՝ կառույցի գործունեության արդյունավետության բարձրացումը։
Հայաստանի Հանրապետության արդարադատության նախարարությունը հայտնել է, որ Արձանագրությունը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր և միաժամանակ նշել է, որ Արձանագրությունը ենթակա կլինի վավերացման ֆինանսական կամ գույքային պարտավորություններ նախատեսելու դեպքում:
Հայաստանի Հանրապետության ֆինանսների նախարարությունը հայտնել է, որ Արձանագրության մեջ Հայաստանի Հանրապետության համար ֆինանսական պարտավորություններ նախատեսող, եկամուտների նվազեցման կամ ծախսերի ավելացման հանգեցնող դրույթներ առկա չեն:
Պետական գույքի կառավարման կոմիտեն հայտնել է, որ Արձանագրությամբ Հայաստանի Հանրապետության համար գույքային պարտավորություններ նախատեսող դրույթներ առկա չեն:
Ելնելով վերոգրյալից և հիմք ընդունելով «Միջազգային պայմանագրերի մասին» ՀՀ օրենքի 10-րդ հոդվածով նախատեսված կարգավորումները՝ ՀՀ արտաքին գործերի նախարարությունը նպատակահարմար է համարում 2021 թվականի օգոստոսի 5-ին ստորագրված «Եվրասիական տնտեսական միության մասին» 2014 թվականի մայիսի 29-ի պայմանագրում Եվրասիական տնտեսական հանձնաժողովի կադրային կազմի ձևավորման մեխանիզմի հստակեցման մասով փոփոխություններ կատարելու մասին» արձանագրության հաստատումը Հայաստանի Հանրապետության նախագահի կողմից:
[bookmark: _GoBack]Միաժամանակ հայտնում ենք, որ Արձանագրությունը հաստատելու վերաբերյալ Հանրապետության նախագահի հրամանագրի նախագծի առնչությամբ ՀՀ կառավարության որոշման նախագծի կապը ռազմավարական փաստաթղթերի հետ բացակայում է:

